
 

 

 

 

 

 

 

 

 

Constanza de Castro 
Poema de Marica Campo lido nun acto a prol da conservación da 

torre da Caldaloba 

CONSTANZA DE CASTRO 

 

 

 

Dona Constanza, a auga pezoñenta 

apousouche nos labios flor de morte. 

A carraxe que a sede foi máis forte, 

a traizón foi que a morte máis cruenta. 

 

Raza do Mariscal, raíz violenta, 

afondaches na terra cando o Norte 

virou cara a Castela como a sorte, 

como a xente ao lume que máis quenta. 

 

Por iso volverás en cada hedra 

a abrazar contra a ruína e o desleixo 

este teu Vilaxoán de pedra a pedra. 

 

Miña señor, na Cal da Loba deixo 

toda a sede de Patria que  nos  medra 

e a auga de Galiza coma un beixo. 

 

 

 

Marica Campo 

 

 

 

 
 


